Mikstok

Jy ken mos 'n moedswillige ooi

of 'n hardnekkige kapater-bok

al werk jy met hulle ook hoe  mooi

bly hulle newwer in die hok.

Hulle maak mens baie kwaad

want op die mees ongeleë tyd

kruip hulle netjies deur die draad

of hardloop oor die vlaktes uit.

Die oumense het 'n goeie plan

om die saak vir goed te skik:

Vang hom 'n slaggie as jy kan,

ryg vas om sy nek 'n mik,

en hoe hy dan ookal probeer

om uit die kamp te kom

die mik stop hom elke keer

so draai hy vanselwers om.

Soms dra mens  maar in jou kop

onwetend so 'n virtuele mik -

dit steek jou dwars in die krop,

terwyl dit pla, of  jou tot stilstand  ruk.

Ontmoet mens 'n man of  vrou

met persoonlikheid en intellek

met iets wat pla of waarvan jy hou

en dan pluk die mikstok om jou nek.

Die slimmes sê jy stereotipeer

as jy sommer gou die oordeel fel.

As jy mense sommer net takseer

berou dit jou waarskynlik wel!

